
    ᐃᓄᓕᒫᓂᒃ ᖃᐅᔨᑎᑦᓯᐅᑎ 

 

 

 

ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓ ᐁᕆᓕ 8ᒥ 

ᐊᑑᑎᔭᐅᓛᕐᑐᖅ ᑕᑯᓐᓇᕋᑦᓴᐅᓱᓂ ᐊᑦᑕᓇᕐᑐᒦᑦᑎᑌᓕᓗᓂ 

 

ᑰᑦᔪᐊᖅ, ᒫᑦᔨ 25, 2024 - ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖃᓲᖑᕗᖅ, ᑕᕐᕿᖅ ᓯᓚᕐᔪᐊᑉ, ᓯᕿᓂᐅᓪᓗ 

ᐊᑯᓐᓂᖓᒎᑐᐊᕐᒪᑦ, ᑕᕐᕿᐅᒪᓚᕿᑎᑕᐅᑦᓱᓂ ᓯᓚᕐᔪᐊᖅ. ᐁᕆᓕ 8 2024ᒥ, ᑕᕐᕿᓗ, ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖃᓛᕐᑐᖅ 

ᑯᐯᒻᒥ. ᑕᕐᕿᖅ ᐊᕐᖁᓵᒋᐊᖕᖓᓗᓂ ᓯᕿᓂᕐᒥ ᑌᒣᒻᒪᑦ ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓ ᕿᑎᕐᕋᑐᐃᓐᓇᐅᓚᕿᓗᓂ. 

ᑯᐯᒻᒥ ᖃᓪᓗᓈᑦ ᓄᓇᖓᓐᓂ ᑭᓯᐊᓂ, ᑕᕐᕿᖅ ᑕᕐᖀᓯᒪᓛᕐᑐᖅ ᓯᕿᓂᕐᒥᒃ, ᑕᕐᓵᐱᓐᓂᒃ ᐊᒥᓲᖕᖏᑐᓂᒃ, ᑕᕐᕿᓗ ᓯᕿᓂᕐᓗ 

ᓇᓚᕋᑦᓯᒋᓪᓗᐊᓂᖃᓚᕿᓗᑎᒃ. ᐊᒥᓱᓄᑦ ᑕᒪᓐᓇ ᑕᑯᓐᓇᑕᐅᒍᒪᓂᖃᑐᐃᓐᓇᕆᐊᖃᓛᕐᑐᖅ. 

 

ᐃᑉᐱᒍᓱᑦᓯᐊᕆ! 

ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓᓂ ᑕᑯᓐᓇᑌᓕᒋᑦ ᑕᑯᓐᓇᕈᓐᓇᐅᑏᓐᓂᒃ ᐃᒡᒐᓯᒪᖕᖏᑯᕕᒃ. ᐃᒡᒐᓯᒪᖕᖏᓗᑎᑦ 

ᑕᑯᓐᓇᕈᕕᑦ ᐃᔩᒃᑭᓂᒃ ᐊᑦᑕᓇᕐᑐᒪᕆᒻᒦᑎᑦᓯᒍᓐᓇᕋᕕᑦ 

 

ᖃᖓ? 

ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓ ᐊᑑᑎᓛᕐᑐᖅ ᑯᐯᓕᒫᒥ ᐁᕆᓕ 8ᒥ, ᕿᑎᕋᓕᕇᒥ ᑫᕙᓪᓚᒍᓰᑦ 2:11 ᐊᒻᒪᓗ 4:25 

ᐊᖑᓐᓂᖏᓐᓂ. 

ᑯᐯᒻᒥ ᖃᓪᓗᓈᑦ ᓄᓇᖓᓐᓂ ᑭᓯᐊᓂ ᑕᑯᑦᓴᐅᒍᓐᓇᓛᕐᑐᖅ ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓ, ᓯᕕᑐᓂᖃᕐᓗᓂ 

ᐊᒥᓲᖕᖏᑐᓂᒃ ᑕᕐᓵᐱᓐᓂᒃ, ᕿᑎᕋᓕᕇᒥ 3:25 ᐊᒻᒪᓗ 3:40 ᐊᑯᓐᓂᖓᓂ. 

 

ᐊᑑᑎᔭᐅᔪᑦᓭᑦ ᐁᕆᓕ 8ᒥ  

ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᕉᑕᕆᓐᓂᖓᓂ ᐊᓃᒐᓗᐊᕈᕕᑦ ᐃᓱᒫᓗᓐᓇᖏᑦᑐᖅ ᓯᕿᓂᖅ ᑕᑯᓐᓇᖏᑐᐊᕈᕕᐅᒃ. 

ᐊᓃᕐᓂᕆᓲᑦᓯᓂ ᓇᓪᓕᐅᓂᕆᔭᖃᒍᓐᓇᖏᓐᓇᖁᑎᑦ ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᕉᑕᕆᓐᓂᖓᓂ. 

 

- ᑎᕐᕿᐊᓕᕆᑦᑐᒥᒃ ᓇᓴᕐᓯᒪᓗᑎᑦ 

- ᐱᒍᓐᓇᕕᓕᒫᑦᓯᐊᓂ ᑐᓄᖕᖓᓗᑎᑦ ᓯᕿᓂᕐᒧᑦ  

- ᑕᑯᓐᓇᕈᑎᖃᕐᑌᓕᒋᑦ, ᐊᑦᔨᓕᐅᕆᒍᑎᖃᕐᑌᓕᓗᑎᓘᓐᓂᑦ ᐊᑦᑕᓇᕐᑐᒦᑦᑎᓯᑦᑌᓕᒍᑎᖃᖕᖏᐸᑕ ᐅᑯᐊ ᑎᒍᒥᐊᕈᑎ, ᕿᕐᖑᑏᒃ, 

ᕿᕐᖑᑎᑯᑖᖅ. 

 

ᖃᓪᓗᓈᑦ ᓄᓇᖓᓐᓃᑦᑐᓄᑦ ᑐᕌᕐᑐᖅ ᑕᑯᓐᓇᒍᒪᓛᕐᓂᐊᑐᓄᑦ: 

ᑕᑯᓐᓇᓛᕈᕕᑦ, ᑕᑯᓐᓇᓛᖕᖏᑯᕕᓪᓘᓃᑦ ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓᓂᒃ, ᒪᓕᒐᓕᐊᖑᒪᔪᑦ ᒪᓕᑦᑕᐅᒋᐊᓖᑦ. 

 



    ᐃᓄᓕᒫᓂᒃ ᖃᐅᔨᑎᑦᓯᐅᑎ 

 

 

ᑕᑯᓐᓇᓚᖓᒍᕕᑦ ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓᓂᒃ ᐃᔩᒃᑭᓂᒃ ᐊᑦᑕᓇᕐᑐᒦᑦᑎᓯᑦᑌᓕᒻᒪᕆᓪᓗᑎᑦ. 

ᐱᐅᓂᕐᐹᖑᕋᔭᕐᑐᖅ ᐊᑦᑕᓇᕐᓯᑌᓕᒍᑏᑦ ᐅᑯᓂᖓ ᑐᕌᓪᓗᑐᖕᖏᑐᓂᑦ  ᑕᑯᓐᓇᒍᑎᑦᓴᓕᐊᖑᔪᒥᒃ ᓴᓇᒪᔪᒥᒃ ᐃᑦᓯᕕᒻᒥᒃ 

ᑕᑯᓐᓇᕋᑦᓴᓕᐊᖑᒍᑎᐅᓲᕐᑎᒍᓘᓐᓃᑦ ᑕᑯᓐᓇᓗᑎᑦ. 

ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓᓂᒃ ᑕᑯᓐᓇᓚᖓᒍᕕᑦ, ᑕᑯᓐᓇᕈᑎᑦᓴᓕᐊᖑᓯᒪᔪᓂᒃ ᐃᒡᒑᓂᒃ ᐊᑐᕆᐊᖃᕐᑐᑎᑦ 

ᓇᓗᓀᒃᑯᑕᓕᓐᓂᒃ ᐆᒥᖓ: ISO 12312-2. 

ᑕᑯᓐᓇᕈᑎᑦᓴᓯᐊᖑᒪᔪᓂᒃ ᐃᒡᒑᓂᒃ ᐊᑐᓚᐅᕐᓇ: 

1. ᐃᒡᒑᒃ ᐊᑐᓚᖓᔭᑎᑦ ᐱᓯᒪᑦᓯᐊᑎᓗᒋᑦ ᑕᑯᓐᓇᒍᑎᓕᐊᖑᒍᑎᓂᒃ ᐃᒡᒐᓕᐅᕐᕕᒥ ᐅᕝᕙᓘᓐᓃᑦ ᐃᓕᑕᕆᔭᐅᒍᑎᓕᓐᓂᒃ. 

2. ᓱᒃᑯᖓᖕᖏᑲᓗᐊᕐᒪᖔᑕ ᑲᒪᒋᑦᓯᐊᓗᒋᑦ ᐊᑎᓚᐅᓇᒋᑦ. 

3. ᖃᐅᔨᒪᒋᑦ ᑕᑯᓐᓇᕈᓐᓇᐅᑎᓕᐊᖑᓯᒪᔪᑦ ᐊᑐᕐᑕᐅᒍᓐᓇᑐᑦ ᐃᔭᐅᑎᕐᓯᒪᓲᖑᒍᕕᑦ ᐃᔩᒃᑭᓂᒃ ᑕᕐᕿᓯᒪᑦᓯᐊᕈᑎᒃ. 

 

ᐃᑉᐱᒋᔭᐅᖏᓐᓇᓯᐊᕆᐊᓖᑦ ᐱᐊᕃᑦ, ᐃᓄᐃᓪᓗ ᐃᑲᔪᕐᑕᐅᔭᕆᐊᓖᑦ ᒪᓕᑦᑕᐅᒋᐊᓕᓐᓂᒃ ᒪᓕᑦᓯᐊᓂᐊᕐᒪᑕ. 

 

ᑕᑯᓐᓇᑐᕕᓂᐅᑦᓱᑎᑦ ᑕᕐᕿᓗ ᓯᕿᓂᕐᓗ ᓇᓚᕋᑦᓯᒋᓪᓗᐊᓂᖓ ᐊᓂᒍᕐᓯᒪᓕᕐᑎᓗᒍ, ᐃᔩᒃᑭᓂᒃ ᐃᓱᐃᓪᓕᐅᒐᓚᓕᕐᑐᕕᓂᐅᒍᕕᑦ 

ᐋᓐᓂᐊᕕᒻᒧᑦ ᑲᒪᒋᔭᐅᒍᒪᕆᐊᖃᕐᖁᑎᑦ, ᐃᔨᓕᕆᔨᓕᐊᕐᑎᑕᐅᓂᐊᓕᕋᕕᑦ. 

 

ᑐᑭᓯᕆᐊᓪᓚᕈᒪᒍᕕᑦ ᑕᑯᓂᐊᕐᕕᓴᐅᔪᑦ; 

1. ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᕆᑕᐅᔭᑎᒍᑦ ᓄᐃᑕᑎᑦᓯᒍᑎᖓ(NRBHSS website) 

2. ᑯᐯᒃ ᑲᕙᒪᖓᑕ ᖃᕆᑕᐅᔭᑎᒍᑦ ᓄᐃᑕᑎᑦᓯᒍᑎᖓ 

3. The eclipses.ca ᖃᕆᑕᐅᔭᑎᒍᑦ ᓄᐃᑕᑎᑦᓯᒍᑎᖓ 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᐃᓄᓕᕆᓂᕐᒧᓗ ᐱᒍᑦᔨᔩᑦ ᐱᒍᑦᔨᐅᕗᑦ ᐃᓄᓕᒫᓂᒃ ᐱᖕᖑᑎᑕᐅᓯᒪᔪᖅ 1978ᒥ ᔦᒻᔅ ᐯ 

ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᒥᒃ. ᑲᒪᒋᔭᖃᕐᓱᓂ ᑯᐯ ᓄᓇᑦᑕᖓᑦᑕ 55 ᖁᓛᓕᒫᖓᓂ ᐱᒍᑦᔨᓂᖃᕐᓱᓂ ᐃᓗᓯᓕᕆᓂᕐᒥ, 

ᐃᓄᓕᕆᓂᕐᒥ ᖁᓕᓐᓗ ᓯᑕᒪᑦ ᓄᓇᓕᖏᓐᓂ. 

 

ᐱᕕᐅᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ. 

 

ᑐᑭᓯᒋᐊᓪᓛᕕᐅᒍᓐᓇᑐᖅ:  ᑳᔅᓖᓐ ᐳᓓ 

    ᑐᓴᕋᑦᓴᓂᐊᕐᑎᓯᔨ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

    Media.nrbhss@ssss.gouv.qc.ca 

mailto:Media.nrbhss@ssss.gouv.qc.ca

